
 

PRESKRIPZIO TEKNIKOEN AGIRIA, TRANTSIZIO EKOLOGIKOKO ZUZENDARITZA 
NAGUSIRAKO EKITALDI ETA JARDUNALDI PUBLIKOAK DISEINATU, KOORDINATU ETA 
GAUZATZEKO ZERBITZUAK KONTRATATZEKO. 
 
 
I.- KONTRATUAREN XEDEA 
 
Kontratu honen xedea da Trantsizio Ekologikoaren Zuzendaritza Nagusirako ekitaldiak eta 
jardunaldiak diseinatzea, koordinatzea eta gauzatzea. 
 
Kontratazio honek Administrazioari betebehar bakarra ekarriko dio: aipatutako lanak enpresa 
esleipendunari enkargatzea, lan horiek Administraziotik kanpoko baliabideen bidez egin behar 
direnean. 
 
 
II.- ZERBITZUAREN EDUKIA 
 
Kontratu honen xedea da Trantsizio Ekologikoaren Zuzendaritza Nagusiak antolatutako ekitaldiak 
eta jardunaldiak diseinatzea, koordinatzea eta gauzatzea, bideo- eta argazki-estaldura 
barne. Ekitaldi motak formatu desberdinetakoak izan daitezke: hedabideen aurreko ekitaldiak, 
erakusketak, erakustaldiak, jardunaldiak, tailerrak, topaketak eta abar. Horiei dagokienez, garatu 
beharreko kontzeptuen eta zereginen bi bloke handi aurreikusten dira: 
 
 
II.A.- ZEREGIN OROKORRAK 
  

1. Ekitaldi egutegia Departamentuarekin koordinatzea, behar bezala planifikatzeko eta 
gauzatzeko. 

 
2. Ekitaldi horiek planifikatu eta koordinatzeko Departamentuak planifikatutako lan 

bileretan parte hartzea. 
 
3. Ekitaldi bakoitza asmatu eta garatzeko aldez aurreko lana egitea, ekintza bakoitza 

ospatuko den espazioa ikusi ondoren. 
 
4. Espazioaren arduradunekin harremanetan jartzea, alokatu eta erabili ahal izateko. 
  
5. Erabiliko diren euskarri grafikoak hautatzea, kokatuko diren espaziorako egokiak diren 

edo ez kontuan hartuta. 
 
6. Ekintza bakoitzaren irudi nagusia diseinatzea, hori egitea beharrezkoa balitz, eta aurrez 

aukeratutako euskarrietan jartzea. 
 
7. Kasu bakoitzean ekitaldiaren arabera egokienak diren baliabide teknikoak eta giza 

baliabideak proposatzea. 
 
8. Ekitaldi bakoitzean esku hartzen duten hornitzaileak koordinatzea, behar bezala 

gauzatzeko eta amaitzeko. 
 
9. Euskarrien eta materialen produkzioaren jarraipena egitea. 



 

 
10. Ekitaldien muntaia koordinatzea. 
 
11. Ekintzetan egotea, gauzak behar bezala gauzatzearen ardura bere gain hartuz. 

 
Ezin da a priori zehaztu ekitaldien eta jardunaldien kopurua eta motak, eta enpresa esleipendunak 
Trantsizio Ekologikoko Zuzendaritza Nagusiak ezartzen dion eskarira egokitu beharko du. 
 
Hala ere, orientazio gisa, eta “II.A - Zeregin Orokorrak” blokeko lan bolumena dimentsionatzeko, 
guztira 970 orduko dedikazioa kalkulatu da (2024ko abenduaren 31ra arte). 
 
 
II.B.- ESTALDURA BIDEOGRAFIKO ETA FOTOGRAFIKOKO ZEREGINAK 
 
 
Estaldura hori zehaztapen hauen arabera definitzen da: 
 
Oinarrizko intentsitatea.- 
2 ekitaldi astean.  
 
Intentsitate handiagoak sor daitezke. 
 
 
Estaldura geografikoa, erreakzio denbora eta ordutegi prestasuna.- 
 
Gutxienekoak honako hauek izango dira: 
 
• Gipuzkoa osoa 
• 60' Donostialdean 
• 120’ Gipuzkoako gainerako lekuetan 
• 8:00etatik 22:00etara 
 
Zenbait lan egin ahal izango dira egun berean, Departamentuaren irizpenaren arabera, baita 
jaiegunetan ere.  
 
Zerbitzua eskaripekoa izango da, ordutegi zehatzik gabe, eta kontratistak berak jarritako 
bitartekoekin egingo da. 
 
Departamentuko prentsaburuak, atalburuak edo zehazten diren komunikazioko aholkulariek 
(aurrerantzean, Komunikazioko Kabinetea) adieraziko duten lekuetan emango da zerbitzua, eta 
leku horiek era guztietakoak izan litezke: kirol, aisia, kultura, erakunde eta bestelako espazioak. 
 
Leku horietarako joan-etorriak kontratistaren kargura izango dira. 
 
Entrega epea.- 
 
Komunikazioko Kabinetearen beharren arabera.  
 
Gutxieneko epe bat egongo da bideoa grabatzeko saioa amaitzen denetik.  
 



 

Beharkizun teknikoak.-  
 

• Euskarri digitala 

• Bideo bat aurkeztuko da ekintza / ekitaldi bakoitzeko. 

• Bideoak editatuta eta bereizmen handian entregatuko dira. 

• Estaldura bakoitzeko 10-20 argazki entregatuko dira, gutxienez. 

• Argazkiak editatuta eta bereizmen handian entregatuko dira. 

• Fitxategiek metadatuak izango dituzte, bideoaren, argazkiaren eta egilearen 
informazioarekin. 

• Sare sozialetan erabili ahal izateko beharrezkoa den tratamendua egin ahal izango da, hala 
eskatuz gero. 

 
 
Erreferentzia-prezioak eta beharren gutxi gorabeherako zenbatespena.- 
 
 

Bideoak grabatzea eta editatzea 

Kontzeptua Prezioa/unitatea 
(BEZik gabe) 

Gutxi 
gorabeherako 

kopurua 

2 min 20 seg baino iraunpen laburragoko 
bideoak grabatzea eta editatzea, 
liburutegiko musika eta lower thrids 

erabiliz  

610,00 € 2 

   Aldundiko prentsaurreko baten bideoa 
zuzeneko soinuarekin, lekukotza bat 

610,00 € 10 

  Donostialdean 1-2 orduko iraupeneko 
ekitaldi baten bideoa zuzeneko 
soinuarekin, lekukotza bat 

800,00 € 7 

  Probintzian 1-2 orduko iraupeneko 
ekitaldi baten bideoa, lekukotza bat 

740,00 € 6 

 Jardunaldi erdiko bideoa zuzeneko 
soinuarekin, lekukotza bat 

820,00 € 10 

Jardunaldi osoko bideoa zuzeneko 
soinuarekin, lekukotza bat 

945,00 € 8 

5 ekitaldi eta ekitaldi baten amaieran 
lekukotza bat grabatuta dituen bideoa 

1.900,00 € 1 

 
 

Argazki erreportajeak 

Kontzeptua Prezioa/unitatea 
(BEZik gabe) 

Gutxi 
gorabeherako 

kopurua 
Prentsaurrekoen eta hitzarmenak 
sinatzeko ekitaldien argazki erreportajea  

275,00 € 12 

Donostialdeko ekitaldien argazki 
erreportajea 

400,00 € 8 



 

Probintziako ekitaldien argazki 
erreportajea 

460,00 € 10 

Jardunaldi erdiko ekitaldien argazki 
erreportajea 

540,00 € 24 

Jardunaldi osoko argazki erreportajea 800,00 € 13 
Aireko hegaldiko argazki erreportajea 890,00 € 5 

  
Kontzeptu horietako bakoitzagatik adjudikaziodunari ordaindu beharreko prezioak izango dira 
lizitazioaren gehieneko aurrekontuari eskaintza ekonomiko orokorretik (oroharreko prezioan) 
lortutako beherapena aplikatuta ateratzen direnak.  
 
 
III.- GIZA BALIABIDEAK ETA BITARTEKO TEKNIKOAK: 
 
Aipatutako lana behar bezala egiteko, enpresa esleipendunak konpromisoa hartu behar du lanak 
behar den denboran eta moduan egiteko nahikoak diren giza baliabideak eta bitarteko tekniko eta 
materialak jar daitezen proiektuan, baldintza hauek kontuan hartuta: 
 
Giza taldeak, gutxienez, honako osaera hau izan beharko du: 
 

- Zuzendari/koordinatzaile nagusi 1, Administrazioarekiko elkarrizketa-lanak egingo 
dituena. Gutxienez 3 urteko esperientzia izan beharko du komunikazioko aholkularitza-
lanak egiten. 

 
- 2 diseinatzaile grafiko, gutxienez 3 urteko esperientzia dutenak eduki grafikoak 

sortzeko lanak egiten. 
 

- Bideografo 1: gutxienez 3 urteko esperientzia duena bideografia-lanak egiten. 
 
- Argazkilari 1: gutxienez 3 urteko esperientzia izan beharko du argazki-lanak egiten. 

 
Lanetan parte hartuko duten pertsona guztiek gaituta egon beharko dute lan horiek egiteko, 
enpresa esleipendunaren antolakuntzapean jardungo dira, eta esperientzia egiaztatua izan 
beharko dute parte hartuko duten lanetan. 
 
Agiri eta jarduera guztiak elebitasunaren ikuspuntutik egingo dira (euskaraz eta gaztelaniaz). 
 
Hizkuntzaren, irudien eta edukien erabilera ez-sexista eta ez-androzentrikoa bermatzen duten 
komunikazio politikak aplikatuko dira. 
 
Administrazioak uste badu enpresak jarritako baliabideen artean badirela batzuk ezarritako 
baldintzak betetzen ez dituztenak, edozein unetan errefusatu ahal izango ditu horiek, kontratua 
gauzatu baino lehen edo gauzatu bitartean. 
 
 
 
IV.- AZPIKONTRATAZIOA 
 
Bai. Ez da zeregin kritikorik aurreikusten. 
 



 

 
V.- LANAK IKUSKATU ETA KONTROLATZEA. 
 
Enpresa esleipendunak erraztasunak eman beharko ditu Trantsizio Ekologikoaren Zuzendaritza 
Nagusiari dagozkion ikuskapen eta kontrol funtzioak betetzeko, eta zorrotz beteko ditu jasotzen 
dituen oharrak eta gomendioak. 
 
Kontratuaren jarraipen egokia egiteko, enpresa esleipendunak txosten bat entregatuko du, 
garatutako lan guztiak, proiektuen bilakaera, eta egoki iritzitako gomendioak jasotzen dituena.  
 
Era berean, esleipendunak kontratua behar bezala garatzeko eta gauzatzeko beharrezkotzat 
jotzen diren zerbitzuak emango ditu –esate baterako, lan bileretara edo informazioa emateko 
bileretara joatea–, eta ez du horregatik ordainketa osagarrirako eskubiderik izango. Betebehar hori 
bermealdia amaitu arte mantenduko da. 
 
 
VI.- KONFIDENTZIALTASUNA, DATUEN BABESA ETA JABETZA-ESKUBIDEAK. 
 
Kontratu hau dela-eta egingo diren lan guztiak konfidentzialak izango dira; beraz, enpresa 
adjudikaziodunak ezingo du erabili, ez berarentzat ez hirugarrenei uzteko, kontratatutako lanen 
inguruko datu edo informaziorik, ez Administrazioak emandako dokumentaziorik ere. 
 
Hori dela eta, Preskripzio Administratiboen Agirian ezarritako obligazioez gain, eta Izaera 
Pertsonaleko Datuen Babesari buruz indarrean dagoen arauditik erator daitezkeen obligazioez 
gain, esleipenduna behartuta dago bere esku dauden bitarteko guztiak baliatzera, kontratua 
gauzatu bitartean eskura dezakeen informazioaren konfidentzialtasuna babesteko. 
 
Sektore Publikoko Kontratuen Legearen testu bategineko 301.2 artikuluan xedatutakoari jarraituz, 
kontratatutako lanetik erator daitezkeen jabetza intelektual edo industrialeko eskubideak 
Gipuzkoako Foru Aldundiari lagako zaizkio. 
 
 

 

 

Donostia, 2024ko otsailaren 19a. 
 

INGURUMENEKO ZERBITZUBURUA 

